
Sapta 2

EBRAHAM



I gat wanpela man, nem 
bilong em Ebraham, husat 
i save olsem ol stetiu ol 
i no god trutru. Em i save 

olsem God tasol i bin wokim 
ol manmeri na yumi no inap 

yusim ol giaman god na 
stetiu long lotuim God.



God i toktok long Ebraham, 
“Ebraham, lusim dispela 

ples bilong ol piksa god. 
Lusim olgeta wanlain bilong 

yu wantaim ples bilong 
yu na Mi bai soim yu long 

wanem hap yu mas i go 
long en. Mi bai i mekim yu i 
kamap papa bilong wanpela 
bikpela lain manmeri. Ol 
lain i laik bagarapim yu 
bai Mi bagarapim ol, na 

ol lain husat i mekim gut 
long yu bai Mi mekim gut 
long ol. Long yu olgeta 

kantri bilong dispela 
graun bai i kisim blesing.

Ating Ebraham em i dispela 
pikinini bilong promis husat 

bai i pinisim sin na i dai?



Ebraham i save olsem dispela 
nek em i bin harim em i nek 
bilong God, olsem na em i 

bihainim tok. Ebraham i no save 
long wanem hap em i go long 
en. Em i save tasol olsem em i 
mas lusim ol lain bilong lotuim 

ol piksa god na bihainim God 
i gat laip. Em i no gat tupela 

tingting; em i bilip tasol. Tasol 
em i bringim Lot, pikinini bilong 
brata bilong em, wantaim em

Klostu 1921-pela 
yia bipo long Maria 

i karim Jisas.



Ebraham, 
wokabaut namel long 

dispela graun. Mi bai 
givim dispela graun bilong 
Kenan long ol tumbuna 

pikinini bilong yu. Mi bai i 
mekim ol tumbuna pikinini 
bilong yu i kamap planti 

moa yet inap long ol i no 
inap kaunim ol. Ol bai i 
pulap olsem das bilong 

graun.

Wokabaut bilong Ebraham i 
bringim em i go long ples 

bilong Kenan, ples we 
pikinini man bilong Noa i bin 
sindaun long en bipo. Tude 
yumi save kolim dispela ples 
Palestine. Long dispela hap, 
God i toktok long em gen:



Sara, 
God i tokim 

mi olsem yu bai 
i karim pikinini 

nau.

Ebraham, 
yu save olsem 

mi no inap karim 
pikinini bipo na nau 

pasin bilong ol meri i 
pinis long mi. Olsem 
wanem bai mi karim 

pikinini?God I 
tok yu bai 

i karim 
pikinini.

Stat 12:1-3, 13:14-17



Taim Ebraham i wokim ofa 
wantaim pikinini sipsip dispela 

i no inap rausim sin bilong 
em. Tasol, taim God i lukim 

bilip tru bilong Ebraham, God 
i lusim sin bilong Ebraham.

Taim Ebraham i 
raun long dispela 
ples, wanwan taim 

em i save wokim 
ofa wantaim blut i 
go long God. Em i 

wokim wantaim bilip, 
olsem Ebel, long 
wanem, em i save 

olsem em i sinman 
husat i mas i dai.



Tenpela yia bihain.

EEbraham, 
tenpela yia i go 

pinis na yu bin tokim 
mi olsem God i tok mi bai 

karim pikinini bilong yu. Nau 
mi i gat 75-pela krismas na 
yu 85 pinis. Yumi wok long 

lapun tru na i no gat pikinini 
yet. I no longtaim na yu 
bai i no gat strong long 

kamapim pikinini. Tru 
God i toktok 

long yu?



Mi 
save olsem em 

God husat I toktok 
long mi, tasol mi no 

save bilong wanem Em i wet 
longpela taim. God I tok 

olsem mi bai i stap papa bilong 
wanpela bikpela lain manmeri, 
tasol mi gat wanem? Mi gat 

olpela bodi, olpela meri 
husat i no inap karim 

pikinini, na planti 
kago nating.



Yu bai I 
givim wanem 

kain gutpela pe 
taim mi no gat 
pikinini yet?

Ebraham, yu no 
ken wari. Mi Yet i wok 
long lukautim yu na 
Mi stap gutpela pe 

bilong yu.

Yu na 
Sara bai 
i kamapim 
wanpela 
pikinini.



Mi bilip em 
i bai kamap 

olsem yu tok.

Ebraham, kam na lukim 
ol sta. Ating yu i ken i 
kaunim, a? Ol tumbuna 
pikinini bilong yu bai i 

kamap planti tru, olsem 
ol sta, inap long ol i no 

inap kaunim ol.



Yu bilipim tok bilong Mi? 
Orait, Mi bai i makim dispela bilip 
bilong yu olsem stretpela pasin. 

Yu mas save olsem ol tumbuna pikinini 
bilong yu bai i stap ol autsait lain long 
wanpela kantri i no ples bilong ol. Taim 
ol i kisim pen olsem wokboi nating long 
400-pela yia, mi bai i bagarapim dispela 
kantri na ol tumbuna pikinini bilong 
yu bai i lusim dispela hap wantaim 

bikpela kago. Long dispela taim ol bai 
i kambek na kisim dispela graun yu 

sanap long en.

Stat 15:1-6, 13-14



Yu bin 
promis olsem 
mi bai i karim 

pikinini, na we? Mi 
lapun olgeta nau 

na yu tu klostu yu 
no inap kamapim 

pikinini moa. 
Ebraham, i no 

gat rot long mi 
givim pikinini 

long yu.



Kastam 
bilong 

dispela ples 
em i olsem, mi 

ken givim wokmeri 
bilong mi long 
yu na em i ken 
karim pikinini 
bilong yumi.



Ebraham, 
harim, yu mas kisim 

dispela meri na kamapim 
pikinini taim bodi bilong 

yu i gat strong yet. Em laik 
bilong God. Olsem wanem 
yu bai i kamap papa bilong 

wanpela bikpela lain 
manmeri? I no gat 

narap ela rot.



Ebraham i no beten long 
God. Em i lusim tingting 
long promis bilong God 

na i harim tok bilong 
meri bilong em.

Em 
wanpela 

rot tasol 
long kisim 

pikinini.

Stat 16:1-4



Mi 
bai I karim 

pikinini bilong 
Ebraham.

Taim Hega i save 
olsem em i bel long 

Ebraham, em i stat long 
daunim misis bilong 
em, Sara. Sara i stat 
long jeles na i bel 
nogut long Hagar.

Sampela 
mun 

bihain.



Taim yu karim 
wara pinis, go na 
brukim paiawut.

Hega i 
stat long 
plen long 
ranawe.

Sara i mekim Hega i hatwok 
tru na i no mekim gutpela 

pasin long em. Em i no plen 
bilong God long wanpela 
man i gat tupela meri, o 
long ol man i kamapim 

pikinini long ol wokmeri.



Hega, go bek 
long Sara na stap 
aninit long em. Yu 

bai i karim wanpela 
pikinini man na yu 

mas givim nem bilong 
em Ismael, long 
wanem BIKPELA i 

harim yu.  

Hega i ranawe long Sara na go 
long ples drai. Em i wokabaut 
longwe tru inap long em i no 

gat strong moa. God i lukim hevi 
bilong Hega na i toktok long em.



Ismael bai 
i kamapim planti 

tumbuna inap long ol i 
no inap kaunim ol. Em bai 

i stap wanpela wel man na 
em bai i pait wantaim olgeta 
na olgeta bai i pait wantaim 
em. Em bai i sindaun klostu 

long ol brata bilong 
em oltaim.



Hega i go bek long misis 
bilong em na i no longtaim 

na em i karim pikinini.

Ismael em i stap tumbuna 
papa bilong olgeta lain Arab

God i tokim mi 
olsem dispela 

pikinini em i pikinini 
bilong Ebraham olsem 
na em bai i stap papa 
bilong bikpela lain 

manmeri.

Stat 16:4-16



Ebraham i gat 
86-pela krismas 
taim Hega i karim 

Ismael. Bihain 
Ebraham i lusim 
strong bilong 

em long kamapim 
pikinini. Ating 
Ismael i mas 

dispela pikinini 
husat God i 

bin promisim 
long Ebraham, 
a? Tasol, God i 
bin tok olsem 

dispela pikinini bai 
i kam long Sara 

na Ebraham.

lsem wanem bai God em i 
inapim promis bilong em? 

Ebraham wantaim Sara 
i lapun pinis na ol i no 

inap kamapim pikinini moa.



Ebraham, Mi stap God i gat 
olgeta strong. Yu mas bihainim 

olgeta tok bilong Mi. Mi bai 
i mekim ol pikinini bilong yu 
i kamap planti moa yet olsem 
Mi bin tokim yu bipo, na yu bai 
i stap papa bilong planti lain 

manmeri. Mi bai i wokim wanpela 
kontrak wantaim yu na wantaim 
ol tumbuna pikinini bilong yu.

Taim Ismael i gat 13-pela 
krismas na Ebraham i gat 
99-pela krismas, God i 

toktok long Ebraham gen.



Mi bai givim graun bilong 
Kenan long ol pikinini 
bilong yu long oltaim 
oltaim. Sara bai i karim 

dispela pikinini Mi bin tok 
promis long en, husat bai i 

stap papa bilong planti 
lain manmeri.

Ha, ha! Olsem 
wanem ya? Mi nau i 

gat 99-pela krismas na 
Sara i gat 89-pela krismas. 

Bodi bilong mi i dai na 
mipela i no inap kamapim 

pikinini. Plis, Yu mas larim 
Ismael i stap pikinini 

bilong promis.



Nogat. Olsem Mi bin i tok 
pinis yu na Sara bai i kamapim 

pikinini long bodi bilong 
yutupela yet. Promis bilong 
blesing bilong mi bai i stap 
antap long em, i no long 
Ismael. Long wanpela yia, 

Sara bai i karim pikinini man.



Em inap kamap? ... Yes! God 
husat i bin wokim man Em i 
inap mekim tupela lapun i 
gat strong long kamapim 
piknini... Yes, God Em inap!



Wanpela de Ebraham i sindaun 
long dua bilong hausel 
bilong em na em i lukim 

3-pela man i wokabaut i kam.



Ebraham i luksave olsem 
ol i no olsem ol man 
bilong dispela graun.

Tupela bilong ol, ol i ensel. 
Namba tri em God i kamap 
olsem ensel, inap long 
Em i ken toktok wantaim 
Ebraham. Ebraham i ran 
i go long bungim ol.

Stat 17:1-21, 18:1-2



Ebraham, 
meri bilong 

yu, Sara, bai i 
karim pikinini 

man.

He-he-he

Mi lapun 
olsem bai mi 

gat amamas gen? 
Na Ebraham tu, em i 
lapun moa long mi.



Mi no lap.

Bilong wanem Sara I 
lap taim God i tok em 
bai i karim pikinini?

Nogat, yu bin 
lap. Yu no bilip, a? I no 

gat wanpela samting i hat 
tumas long God. Long taim mi 
makim, mi bai kam bek na Sara 

bai i karim pikinini man.



Yes, yu 
mas tokim 

em.

Olsem 
wanem? Bai mi 

tokim Ebraham long 
samting mi redi long 
mekim long Sodom na 

Gomora? Long wanem, mi 
save long Ebraham, em 
bai bosim ol pikinini na 
tumbuna bilong em na 

ol bai bihainim rot 
bilong BIKPELA.



Ebraham, 
sin bilong 
Sodom na 

Gomora i kamap 
nogut olgeta 

na krai bilong ol 
i kam long iau 

bilong mi. Mi redi 
long bagarapim 

ol olgeta.

Ai! Pikinini 
bilong brata 

bilong mi, Lot, 
em i stap long 

Sodom...

Stat 18:10-22



Mi 
save olsem God 
i no inap kilim ol 

stretpela man wantaim 
ol man nogut. Sapos 

i gat 50-pela stretpela 
manmeri long siti, bai yu 

marimari long en na larim 
olgeta i stap laip? Mi save 
olsem Man bilong Mekim 

Stretpela Kot bai i 
bihainim stretpela 

pasin.Orait, sapos mi 
painim 50-pela 

stretpela manmeri, 
mi bai marimari 

long siti.



Mi olsem das 
bilong graun na mi no gat 

namba long toktok long yu, tasol, 
sapos 5-pela i sot na i gat 45-

pela manmeri tasol, bai yu 
bagarapim siti yet?

Na sapos 
i gat 20-pela 

tasol?
Mi no 

inap bagarapim 
siti sapos i gat 

40-pela stretpela 
manmeri long 

en.

Sapos 
I gat 45 tasol 

mi no inap 
bagarapim 

siti.



Sapos i 
gat 40tasol?

Mi no inap 
bagarapim dispela 
siti nogut sapos 
mi painim 20-pela 

stretpela manmeri 
long en.

Mi bai 
marimari sapos 
i gat 30-pela.

Plis, yu 
no ken kros 

long mi, olsem 
wanem sapos i 

gat 30?



Nau long 
nait mipela bai 
go lukim em.

Nogat. 
Sapos mi painim 

10-pela stretpela 
manmeri, mi no 
inap bagarapim 

siti.

Plis, BIKPELA, yu no ken kros 
long mi na bai mi askim las. Olsem 

wanem sapos i gat 10-pela stretpela 
manmeri tasol long siti? Bai yu 

bagarapim siti olgeta?

Sapos yu no 
painim 10-pela, 
olsem wanem 

long Lot?



Man! 
Sin bilong 

dispela ples i 
pulap olgeta! 
Em i nogut 

tru.
Nau mi klia 

long wanem as God 
bai i kilim olgeta 

husat i stap long 
siti--pikinini na 
enimel wantaim.

Dispela tupela ensel i 
kamap long taun long 

apinun klostu long 
haus bilong Lot.



Oi! Yupela I no 
bilong dispela hap, a? 
Harim, yupela i no ken 
stap autsait long rot. 
Kam na bai mi lukautim 

yupela long haus 
bilong mi.

He-he, ol 
naispela man 
ya. Kam, yumi 
go tokim ol 
arapela man 

long ol.

Stat 18:23-19:2



Lot, salim 
ol man ya i kam 

autsait, bai mipela 
i ken save long 

ol.

Nogat, yupela 
i no ken mekim 
dispela pasin 

nogut.

Em i ting 
em I winim 
yumi, a?



Em i no 
gat pasin 

bilong laikim 
tru!

Mipela 
bai brukim 

dua na mekim 
nogut long yu 
tu, yu autsait 

man!

Mipela 
i les long 

ol pikinini meri 
bilong yu; mipela 
i laikim ol man 

ya!



Ol i 
stap we!

Bikpela God i 
mekim yupela 

ai pas!



Ai 
bilong 

mi tudak; 
olsem 

wanem?

Aiyo! Ai 
bilong mi! Mi 

ai pas!

Em 
wanem 

kain pawa 
ya?



Yupela i mas lusim 
dispela siti. Tokim ol 

arapela tu long lukaut. 
God Em i stretpela 

olgeta na Em i no inap 
larim dispela kain 

sin i stap.

Tumora 
God bai i salim 
paia i kam daun 

long heven. Olgeta 
manmeri long 

Sodom na Gomora 
bai i dai.



God i tok 
yupela i no ken 
lukluk i go bek 
long siti taim 

em i kuk.

Hariap! Klostu 
nau bai paia i 
pundaun; i no 

gat wanpela bai 
i stap laip. 

Stat 19:4-17



Aiiiiii!!!

No ken 
lukluk!



No ken 
lukluk! Ran 

tasol!

Aiyo! Papa, 
mama i sakim 

tok bilong God 
na lukluk, na em 

i kamap sol!



Olgeta samting i gat laip 
long Sodom na Gomora i dai 
pinis long dispela de. God 
em i holi na klin olgeta na 
em i birua olgeta long sin-
-na dispela kain sin bilon 
man i wantaim man na meri 
wantaim meri em i nogut 

olgeta. Sin bilong bagarapim 
ol liklik pikinini long dispela 
sait tu em i nogut moa. God 
i bin promisim Noa olsem Em 
i no inap bagarapim dispela 

graun olgeta wantaim wara,



 tasol wanpela de God bai 
i bagarapim dispela graun 
olgeta wantaim paia. Pe 
bilong sin, olgeta kain 

sin, em i dai; i dai long sait 
bilong bodi na i dai bilong 

oltaim oltaim long raunwara 
paia. Long marimari bilong 

God, Lot i abrusim kot bilong 
God, tasol meri bilong em 
i no bilipim tok bilong God 
taim God i tok strong long 

ol i no ken lukluk bek.

Pe bilong sin em i 
dai tasol--olgeta 

wanwan taim.



Mi amamas olsem God i 
soim marimari long yu. 

Lot, klostu yu i dai long 
dispela siti. God Em i birua 
olgeta long sin na pasin 

nogut. Yu mas i stap 
longwe tru long ol 

dispela kain lain 
nogut.

Laip bilong 
mipela i bagarap 

olgeta nau...

Mipela i sori 
tru long meri 

bilong yu.

Lot wantaim tupela pikinini meri 
bilong em ol i go. God i wok long 

mekim gut long Ebraham yet.

Stat 19:24-26; Livai 18:22; 
Rom 1:23-32, 6:23; 1 Korin 6:9-11; 

Revelesen 21:8



Ebraham, 
olsem wanem? 
Mi ting olsem 

yumi lapun tumas, 
tasol i luk olsem 

God i givim 
strong long

God i bin givim promis olsem 
Sara bai i karim pikinini 
long taim bilong laip.



Em i wanpela mirakel! 
I no longtaim na 

olgeta i save olsem 
Sara i gat bel.



Em nau. Taim 
God i tokim yumi 

olsem mi bai karim 
pikinini, mi bin lap. Mi 

no bin ting olsem bai mi 
lapun olsem na givim 

susu long pikinini 
bilong mi yet!

God Em i inapim 
promis bilong Em, 
long wanem, God i 
no save giaman.

Yumi bai kolim nem 
bilong em, Aisak*, 

olsem God i tok. Em 
bai i stap papa bilong 

wanpela bikpela 
lain manmeri.



Ismael, pikinini man bilong 
Ebraham wantaim Hega, i 

gat 14-pela krismas nau na 
em i birua long Aisak.

Dispela boi 
i birua long 

pikinini bilong 
mi. Em mangi Isip 
na em i no inap 
stap wantaim 

Aisak long 
dispela haus!



Rausim dispela wokmeri 
wantaim pikinini bilong em. 
Ol i no inap kisim hap long 
samting bilong yu. Olgeta 

samting i bilong Aisak, 
pikinini bilong promis, 

tasol.

God i toktok long Ebraham, 
“Sara i tok stret. Salim Hega 
na Ismael i go. Ismael i no 
inap kisim samting wantaim 

Aisak. Tasol yu no ken 
sori; Mi bai lukautim ol. 



Na Mi bai mekim 
Ismael i kamap 

bikpela lain 
manmeri tu, long 

wanem, em i pikinini 
bilong yu. Tasol, 
dispela man husat 

bai i kam long 
kisim bek yupela na 
bagarapim Seten 
bai i kam long 

lain bilong Aisak, 
i no long lain 

bilong Ismael.”

Ismael i kamap papa bilong 
olgeta lain Arab, na Aisak 
i kamap papa bilong olgeta 
lain Ju. Ol Arab na ol Ju 
ol i hap-brata--wanpela 
papa na narapela mama.

Stat 21:1-3, 9-14 
*Dispela nem Aisak i minim Lap.



Ebraham i laikim 
tru pikinini man 
bilong em, Aisak.

Yu bin kamap 
long wanpela mirakel. 

Ating yu bai kisim bek mipela 
ol manmeri bilong dispela 

graun long sin?



Papa, bilong wanem 
yu save kilim ol dispela 
pikinini sipsip na kukim 
bodi bilong ol antap 

long ol ston?

God bilong 
heven na graun Em i 

stap holi na klin olgeta; 
mi sinman olsem, mi no 

inap kam klostu long Em. 
Nambawan man, Adam, i bin 
sakim tok bilong God na 
yumi olgeta man i save 

bihainim sin nau. 

God i 
tokim Adam olsem, 

sapos em i mekim sin 
em bai i dai, tasol 

taim Adam i mekim sin, 
God i kilim ol Enimel 

na kisim skin bilong ol 
long karamapim sem 
bilong Adam na Iv.



Taim mi kilim wanpela 
pikinini sipsip na mekim ofa 
long God, dispela i soim 
God olsem mi save mi gat 

sin na mi givim sipsip long i 
dai long ples bilong mi.



Aisak i wok long 
gro na kisim save 
long God bilong 
papa bilong em. 
Ebraham i save 
kisim Aisak i go 

wantaim em long 
lotu long God 
na wokim ofa. 
Ol i save kilim i 
dai sipsip, putim 
antap long alta, 
na kukim olgeta 

long paia.



Ebraham, yu 
mas kisim dispela 
wanpela pikinini 

man bilong yu, Aisak, 
husat yu laikim tru, 
na wokim ofa long 

em i kuk olgeta long 
paia, olsem ofa 

long mi.



God, olsem 
wanem? Ol haiden 
tasol i save wokim 

ofa long ol pikinini bilong 
ol! Yu bin tok olsem Aisak 
bai i kamapim bikpela lain 
manmeri. Tasol sapos 
mi kilim em dispela i no 

inap kamap...



...tasol yu stap 
God. Mi paul 

long as bilong 
dispela, tasol mi 
bai bihainim tok 

bilong yu.

Stat 22:2; Rom 5:12



Orait. 
Was gut 

long pikinini. 
Mi bai beten 

long 
yutupela.

Mipela i mas 
wokabaut 
3-pela de 

long kamap 
long dispela 

maunten. Ating 
wan wik samting 
bai mipela i kam 

bek.



Papa, 
mi lukim 
maunten. 

Long apinun 
yumi bai 
kamap.

Yes, na bai 
yumi go lotu na 
bihain kam bek 

gen.

Tripela de bihain.



Aisak, yu tingim bipo mi bin 
stori long yu long God i bin tokim 

mama bilong yu na mi olsem mipela bai 
kamapim pikinini taim mipela i lapun? Nau 

God i bin toktok long mi gen.

Papa, yumi bin bringim paiawut 
na yu wokim alta pinis. Tasol 

ofa i stap we?



God I 
tokim mi 

olsem mi mas 
yusim yu long 

wokim ofa.

 Mi? 
Papa, 
tru?



Pikinini, mi bin 
kisim skul pinis 

olsem, taim God i 
wokim promis Em i gat 

strong long mekim 
dispela promis i kamap. 
Sapos God i tok olsem 

yu bai i stap papa bilong 
wanpela bikpela lain 
manmeri, dispela bai i 

kamap.

Papa, God i bin tokim yu olsem mi 
bai kamap papa bilong wanpela bikpela 
lain manmeri na ol pikinini bilong mi 

bai i kamap olsem ol sta bilong heven. 
Sapos mi dai nau, olsem wanem 

long promis bilong God?



Tasol 
sapos mi 
i dai pinis, 
dispela bai 

i kamap 
olsem 

wanem?

Orait, papa, yumi 
mas bihainim tok 
bilong God, Maski 

long wanem 
samting i kamap.

Mi no save. Ating 
God bai i kirapim 
yu bek long i dai.

Stat 22:3-9



Tru, Ebraham 
i save olsem 
em i bihainim 
tok bilong 
God, tasol 

bel bilong em 
i mas sori tru 
taim em i redim 
pikinini bilong 
em olsem ofa.

Ebraham i pasim han na lek bilong 
pikinini man bilong em na slipim em 

antap long alta. Bihain, em i redi long 
katim nek bilong pikinini wantaim naip.



Taim Ebraham i apim 
naip long katim 

nek bilong pikinini 
man bilong em, em 

i harim wanpela 
nek long heven i 
toktok long em:



Ebraham! 
Ebraham! 

No ken kilim 
pikinini 

bilong yu.



Nau mi save 
olsem trutru yu bai 
bihainim olgeta tok 

bilong mi, inap long yu 
redi long kilim dispela 

wanpela pikinini man 
bilong yu.



Papa, 
lukim, 
God i 

givim yumi 
wanpela 
sipsip 
long 

kisim ples 
bilong 

mi!

Ebraham i lukim 
wanpela sipsip man 

i pas long bus.



Papa, trutru God 
em i wanpela God bilong 

marimari, olsem yu bin tok!

Ebraham, yu bin mekim 
dispela samting na 

yu laikim mi moa long 
pikinini man bilong yu, 
olsem na mi bai blesim 
yu na mekim ol pikinini 

tumbuna bilong yu i 
kamap olsem ol sta 
bilong heven. Na ol 

pikinini bilong yu bai i 
kisim dispela graun na 
bagarapim olgeta birua 

bilong ol. Tu, long 
wanpela pikinini tumbuna 

bilong yu, husat bai i 
kamap bihain, bai olgeta 

lain manmeri bilong 
dispela graun i kisim 

blesing. Stat 22:9-18; Hibru 11:17-19



Long dispela pasin Ebraham i kamapim 
tupela pikinini man, Ismael na Aisak. Aisak 
em i dispela pikinini man husat God i makim 

long kisim ol promis God i mekim long 
Ebraham. Aisak i kamapim Jekop, husat 

bihain nem bilong em i senis long Israel. 
Jekop i kamapim 12-pela pikinini man. Bihain, 
Jekop wantaim ol pikinini bilong em na ol 
famili bilong ol i go daun long Isip we ol i 
kamap wokboi nating. (Dispela i kamap 1706-

pela yia bipo long Maria i karim Jisas.)



Ismael i kamapim 
12-pela pikinini 

man husat i kamap 
ol lain Arab.

12-pela pikinini 
man bilong Jekop 
i kamapim 12-pela 

klen bilong Israel.

Ismael

Ebraham

Aisak
Jekop

Stat 21:5, 13, 24:67, 25:12-18, 21-26, 29:23-30

